
Papst Alexander IV. beauftragt den Abt von Maulbronn, die durch den
papstlichen Kardinallegaten Peter geschehene Einverleibung der Kirchen
Gebsattel und Tingental in das Kloster Comburg zu bestdtigen.

Anagni, 1256. Juli 4.

Alexander episcopus, servus servorum dei, dilecto filio . . abbati de Mu-
lenbrunnen, Cistertiensis ordinis, Spirensis diocesis, salutem et apostolicam
benedictionem. Lecta nobis dilectorum filiorum . . abbatis et conventus mo-
nasterii in Kamberc, ordinis sancti Benedicti, Herbipolensis diocesis, petitio
continebat, quod dilectus filius noster P. sancti Georgii ad velum aureum dia-
conus cardinalis, tunc in partibus illis apostolice sedis legatus, considerans,
quod iidem circa hospitalitatem et alia pietatis opera insistebant, ac volens
eas in huiusmodi operibus confoveri, eis, ut de Gebesedelen et in Tungendal
parrochiales ecclesias eiusdem diocesis, in quibus iidem, ut asserunt, ius ob-
tinent patronatus, quam cito eos vacare contingeret, in usus possent proprios
retinere, reservata vicariis in eisdem perpetuo servituris de ipsarum proven-
tibus congrua portione, cum haberet auctoritatem super hoc ab eadem sede,
concessit. Quare petebant a nobis, ut concessionem confirmare huiusmodi
curaremus. De tua igitur circumspectione plenam in domino fiduciam obti-
nentes presentium tibi auctoritate mandamus, quatinus concessionem huius-
modi, postquam tibi de ipsa constiterit et diocesani episcopi ac capituli sui
ad hoc consensus accesserit, auctoritate nostra confirmare procures.

Datum Anagnie, IITI. nonas Iulii, pontificatus nostri anno secundo.

Der Textabdruck folgt dem Original auf italienischem Pergament.

Ein Stiick der Hanfschnur, an der die Bulle hing, ist noch tibrig, die letztere selbst
verloren. Auf der Plica rechts unten: P. Sabell., hinten: Bertoldus.

